
Qüsurlu viruslar. Virogeniya haqda anlayış, onun mexanizmi
Viruslar  hüceyrə quruluşuna malik olmayan canlı mikroorqanizmlərdir. Virusların yetkin hüceyrədən xaric forması virion adlanır. Vironun quruluşuna görə viruslar dörd qrupa bölünür . 1- kürəvi, 2- çöpvari, 3- kubşəkilli, 4- spermatozoid formalı . 
 Virusların mərkəzi hissəsində RNT yaxud DNT olmaqla bir ədəd nuklein turşusu olur, bunun ətrafı zülallardan ibarət kapsid ilə əhatə olunur. Kapsidlər oxşar zülal fraqmentlərinin birləşməsindən təşkil olunmuşdur, ən kiçik zülal fraqmentləri protomer adlanır.
Viruslar bir sıra əlamətlərinə görə digər mikroorqanizmlərdən fərqlənirlər. Viruslar tələb olunan enerjini sahib hüceyrədən əldə edirlər. Viruslarda özünə məxsus molekulların sintezini idarə edən genetik məlumat vardır, lakin bu molekulların formalaşması üçün lazım olan sintez mexanizmini sahib hüceyrə təmin edir. Formalaşan bu molekullar virusun təməl quruluşunu təmin edir.
Virusların  hüceyrəsi  ilə  qarşılıqlı  təsiri  heç  də  həmişə  yeni  virus  hissəciklərinin  əmələ gəlməsi  ilə nəticələnmir. Virusların  sahib  hüceyrə  ilə  qarşılıqlı  təsirinin  bir  neçə  tipi  məlumdur. 
· Produktiv  infeksiya   sahib  hüceyrədə  yeni  viruslar  nəslinin  əmələ  gəlməsi  ilə  nəticələnir. Bu proses  yuxarıda  ətraflı  təsvir  edilmişdir.
· Abortiv  infeksiya. Virusun  sahib  hüceyrədəki  reproduksiyası  müəyyən  mərhələlərdə  dayanir, yəni  sonadək  davam etmir. Bu zaman  yeni  virus  hissəciklərinin  əmələ  gəlməsi  meşahidə  edilmir.
· İnteqrativ  infeksiya. Virus  DNT-nin  sahib  hüceyrə  xromosomuna  inteqrasiyası(birləşməsi) baş verir. İnteqrasiya  olunmuş  virus  genomundakı irsi  məlumat  sahib  hüceyrənin  genomu  daxilində  reallaşır. Bu hala  virusun  sahib  hüceyrə  ilə  birgə  yaşaması  kimi  baxılır  və  virogeniya  deyilir. Bakteriofaqlarda  bu, lizogeniya  adlanır. Hüceyrənin  xromosomuna daxil  olmuş  virus DNT-si  provirus, yaxud  provirus DNT-tərkibli  viruslar(məsələn,B hepatit  virusu),həm də  RNT  tərkibli  viruslar(məsələn, onkogen  viruslar, insanın  immun  çatışmazliq  virusu) üçün  xarakterdir.  Hüceyrə  genomu  tərkibində  virus  DNT-nin  provirus  şəklində  mövcudluğu  virusların  orqanizmdə  uzun  müddət  saxlanılmasına  və  latent  virus  infeksiyaların  yaranmasına  səbəb  olur. Bu  hala  persistensiya  deyilir.   
Bakteriofaqlar, yaxud sadəcə faqlar- bakteriyaların və digər mikroorqanizmlərin daxilində inkişaf edərək çoxalır və müəyyən şəraitdə onların məhvinə səbəb olur. Faqlar bir sıra əlamətlərinə görə viruslardan fərqlənirlər.
Tərkibində bakteriyaların müəyyən bir əlamətini təmin edən geni daşıyan viruslar qüsurlu viruslar adlanır. Və həmin viruslarla lizogeniya baş verdiyi təqdirdə lizogen bakteriya yeni bir xüsusiyyət qazanır. Bu yolla bakteriyalar toksin əmələ gətirmə xüsusiyyəti kəsb edə bilər, eləcə də yeni morfoloji, antigen və s. xüsusiyyətlər kəsb edə bilər. Buna faq konversiyası,  yaxud lizogen konversiya deyilir. 

